
■ (lq) Oz a las 13.00 ha lieu
l’avertura da la 58avla Higa a
Cuira. Era questa giada èn ils
radund 200 expositurs e lur

products e servetschs en il cen-
ter da l’exposiziun che ha quest
onn in nov concept da plazza-
ment. Era quest onn datti a la

Higa diversas exposiziuns spe-
zialas ed in program da diverti-
ment, sco quai ch’il responsabel
Marco Engel ha sincerà.

Avertura da la Higa a Cuira
KEYSTONE

Juliette Binoche e Jursteb Steward duront il filmar a Segl. MAD

Sils Maria concurra a Cannes
Il film da kino «Sils Maria» dal
reschissur franzos Olivier As-
sayas cun las acturas Juliette
Binoche e Kristen Stewart è en
concurrenza al festival da films
internaziunal a Cannes. Il film
fa part da la selecziun uffiziala dal

festival a Cannes. «Sils Maria» è
ina coproducziun franzos-svizra e
raquinta l’istorgia dad ina actura
renumada che vegn anc ina giada
confruntada cun ina rolla ch’ella
aveva al cumenzament da sia car-
riera. Il film vegn mussà oz.

L’Uniun svizra d’artisanadi e
mastergn pretenda in fond da
vias senza in augment dal
pretsch da benzin. L’uniun su-
stegn in fond da finanziaziun
liant che duai gidar d’eliminar
las stretgas sin la rait da vias na-
ziunalas. Qua è l’uniun dal me-
demmaini sco il cussegl federal.

L’Uniun svizra d’artisanadi e

mastergn refusa dentant catego-
ricamain l’idea da la regenza fe-
derala d’auzar il pretsch da ben-
zin. Ils daners dal fond duain
vegnir da bun exclusivamain a
la via. Quest fond saja suenter il
Fabi, la finanziaziun da l’infra-
structura da viafier, in segund
pass impurtant da separar las fi-
nanzas tranter rodaglia e via.

Senza auzar pretsch da benzin

Aura variabla
Situaziun generala: Ina zona da
pressiun bassa procura vinavant
per aura labila.
Oz: En il nord l’entir di ferma-
main surtratg e per part er preci-
pitaziuns, surtut suentermezdi en
las Alps. En il sid avantmezdi
surtratg cun singuls uradis,
suentermezdi er scleridas.
Temperaturas maximalas
durant il di en il nord en-
fin 21 grads.
Prognosas: En il nord la sonda
per part sulegliv, singuls uradis
suentermezdi en las Alps. Du-
mengia e glindesdi per gronda
part sulegliv cun singuls uradis
locals suentermezdi. En il sid da
sonda enfin glindesdi sulegliv,
singuls uradis en las muntognas.

DA HANSJÖRG TRACHSEL,
CUSSEGLIER GUVERNATIV

La lescha federala davart
victualias ed objects da

diever garantescha in aut ni-
vel da protecziun. Ristgas
per la sanadad en il diever
da victualias vegnan mini-
madas sche quels che pro-
duceschan, tractan, magasi-
nan, transportan u conse-
gnan victualias ademple-
schan lur obligaziun d’avair
quità e fan tut per che mo
rauba segira vegnia messa
en circulaziun. Sche bunas
praticas da procedura ve-
gnan applitgadas, sche ri-
stgas da la tecnica da pro-
cess vegn minimadas, sch’ils
currents da victualias ve-
gnan documentads en mo-
da chapaivla e sche la quali-
tad irreproschabla dals pro-
ducts mess en circulaziun
vegn cumprovada cun ana-
lisas da labor han ils mana-
schis da victualias ademplì
lur obligaziun envers il sis-
tem da segirezza da victua-
lias e fatg in grond servetsch
a lur clientella. Sch’ins
savess che questa situaziun
ideala fiss la situaziun nor-
mala na fiss la controlla uf-
fiziala bain betg pli necessa-
ria. Quella controlla cun in-
specziuns dals manaschis,
cun prender emprovas e
cun far analisas da labor,
sche las prescripziuns legalas
dal dretg da victualias ve-
gnan ademplidas. Uschia èn
vegnidas fatgas tut en tut
2734 controllas en 2512
manaschis da victualias
l’onn 2013 en il Grischun.
Tenor in plan d’emprovas

ch’è vegnì cumpilà sin basa
da las ristgas han las con-
trolladras ed ils controlla-
ders da victualias examinà
durant l’entir onn 2013 ble-
ras victualias da las catego-
rias da products las pli diffe-
rentas. Da 1610 emprovas
da controlla han 19,7% stuì
vegnir contestadas pervia da
lur cumposiziun, pervia da
lur stadi microbiologic, per-
via d’ina contaminaziun u
pervia d’ina caracterisaziun
manglusa. Plinavant ha stuì
vegnir contestada quasi la
mesadad dals 48 objects da
diever controllads (cliniez,
products cosmetics, giuga-
rets).

Mo or da materias pri-
mas d’auta qualitad

pon vegnir fatgas victualias
irreproschablas. Quai è ina
veglia vardad ch’è sa mussa-
da puspè ina giada l’onn
passà, sco ch’il suandant
exempel cumprova. Suenter
avair sa laschà gustar in
apero han circa 20 persunas
survegnì vungas e diarrea.
Per part han ellas schizunt

stuì vegnir ospitalisadas. La
raschun per quest malesser
è stà in chaschiel che cun-
tegneva enterotoxins da sta-
filococcas, sco che las anali-
sas da la controlla da
victualias han confermà. Il
chaschiel derivava d’ina
chascharia da l’exteriur
cunfinant. Cun gronda
probabilitad è vegnì duvrà
latg da vatgas che avevan
ivers infectads. Mo latg
qualitativamain irrepro-
schabel d’ivers sauns dastga
però vegnir duvrà per far
chaschiel. Chascharias han
l’obligaziun da survegliar
lur process cun controllas
regularas. Restaurants, ospi-
tals, cantinas e.u.v. èn da
lur vart obligads da tscher-
ner cun quità lur furniturs
e da controllar la rauba che
vegn furnida. Sche tut las
parts partizipadas avessan
ademplì lur obligaziun en
quest cas fissan las mancan-
zas vegnidas scuvridas ad
ura. L’autocontrolla da la
stalla fin sin maisa n’ha en
quest cas betg fun-cziunà
sco ch’i para. Per fortuna
stattan tut las persunas per-
tutgadas puspè bain. Ultra
dals disgusts persunals pon
tals cas chaschunar in donn
a la reputaziun d’in territori
turistic, in donn che na
dastga betg vegnir sutvalità.
La cumbinaziun tranter la
controlla uffiziala e l’adem-
pliment da l’obligaziun
d’avair quità tras il produ-
cent ed il purschider n’è pia
betg mo en l’interess da la
consumenta u dal consu-
ment, mabain er da l’eco-
nomia grischuna.

Confidenza è bun,
controlla è meglier

■ TRIBUNA POLITICA

Stipendis per tschintg artists rumantschs
■ (rtr) La mesadad dals stipen-
dis u da las contribuziuns da la
concurrenza per artists profes-
siunals dal Grischun van quest
onn ad artistas ed artists ru-
mantschs.Uschia survegnan Su-
sanna Fanzun, Peter Kreiliger,
Bianca Mayer, Esther Schena e Ly-

dia Wilhelm mintgamai ina con-
tribuziun da 20 000 francs per
pudair sa deditgar per in tschert
temp pli intensivamain a lur la-
vur artistica. Dals totalmain 40
projects inoltrads ha la cumissiun
da concurrenza elegì la fin finala
10 artistas ed artists grischuns. Ils

artists che vegnan sustegnids de-
rivan da las spartas film, musica
ed art figurativ. Ils ulterius stipen-
dis han obtegnì Gabriela Gerber
e Lukas Bardill (art), Vera Kappe-
ler (musica), Riccardo Lurati
(film), Stefan Rüesch (art) e Reto
Senn (musica).

Es geht voran
mit der Stichstrasse
Näfels-Mollis

Ära Soliva geht weiter:
Saisonstart
auf dem Lukmanier
BT und SO erhältlich an Ihrem Kiosk

